

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 

Իրավական ակտի ընդունման անհրաժեշտությունը․ 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության (որպես ԲԳԿ) 2022 թվականի հաստատված բյուջեով նախատեսված կապիտալ ծրագրերի շրջանակներում կատարել փոփոխություններ և լրացումներ: Նախագծով նասխատեսվում է ՀՀ քաղաքաշինության կոմիտեի պատվիրատվությամբ իրականացվող «1183. Ապահով դպրոց» ծրագրի «32003. Փոքրաքանակ երեխաներով համալրված հանրակրթական դպրոցների մոդուլային շենքերի կառուցում» միջոցառման շրջանակներում թվով 10 բնակավայրի դպրոցների մոդուլային շենքերի կառուցման (կրթահամալիրների ստեղծման) նախագծանախահաշվային փաստաթղթերի մշակման և փորձաքննության ծառայությունների ձեռքբերման համար ՀՀ 2022 թվականի պետական բյուջեով նախատեսված 50,000.0 հազար դրամ գումարը բաշխել ըստ ընտրված բնակավայրերի: Ստորև բերվում է ընտրված 10 բնակավայրի դպրոցների ցանկը.
	ՀԱՍՏԱՏՈՒԹՅԱՆ ԱՆՎԱՆՈՒՄԸ

	ՀՀ Արագածոտնի  մարզի «Հացաշենի հիմնական դպրոց» ՊՈԱԿ (ստեղծվելու է կրթահամալիր)

	ՀՀ Արարատի մարզի «Նիզամիի միջնակարգ դպրոց» ՊՈԱԿ

	ՀՀ Արմավիրի մարզի «Հայկաշենի Գ. Կիրակոսյանի անվան միջնակարգ դպրոց» ՊՈԱԿ

	ՀՀ Գեղարքունիքի մարզի «Արփունք գյուղի միջնակարգ դպրոց» ՊՈԱԿ (ստեղծվելու է կրթահամալիր)

	ՀՀ Լոռու մարզի «Բլագոդարնոյեի հիմնական դպրոց» ՊՈԱԿ (ստեղծվելու է կրթահամալիր)

	ՀՀ Կոտայքի մարզի «Նուռնուսի միջնակարգ դպրոց» ՊՈԱԿ (ստեղծվելու է կրթահամալիր)

	ՀՀ Շիրակի մարզի «Հովունիի միջնակարգ դպրոց» ՊՈԱԿ (ստեղծվելու է կրթահամալիր)

	ՀՀ Վայոց Ձորի մարզի «Գողթանիկի հիմնական դպրոց» ՊՈԱԿ (ստեղծվելու է կրթահամալիր)

	ՀՀ Տավուշի մարզի «Գոշի միջնակարգ դպրոց» ՊՈԱԿ (ստեղծվելու է կրթահամալիր)

	ՀՀ Տավուշի մարզի «Նավուրի միջնակարգ դպրոց» ՊՈԱԿ



Ցանկում ներառված դպրոցները ընտրվել են հետևյալ սկզբունքների հիման վրա․
· տվյալ դպրոցը հանդիսանում է բնակավայրի միակ կրթական օբյեկտը․
· տվյալ դպրոցն ունի մինչև 100 աշակերտ.
· տվյալ դպրոցն ունի սեյսմակայունության խնդիր և շենքի հիմնանորոգումը կամ վերականգնումը տնտեսապես արդյունավետ չէ․
· դպրոցի տեղակայման վայրում կա մոդուլային շենքի տեղակապման համար համապատասխանող հողատարածք.
· այն բնակավայրերի համար, որտեղ առկա է նաև նախադպրոցական կրթություն կազմակերպելու խնդիր, որոշվել է կառուցել մոդուլային կրթահամալիր։

Նախագծով նախատեսվում է նաև նվազեցնել ՀՀ Շիրակի մարզի «Բերդաշենի միջնակարգ դպրոց» ՊՈԱԿ-ի մոդուլային շենքի կառուցման համար նախատեսված գումարից 160,000.0 հազար դրամ գումար և այն հատկացնել ՀՀ Տավուշի մարզի «Դովեղի միջնակարգ դպրոց» ՊՈԱԿ-ի մոդուլային շենքի կառուցման մեկնարկման աշխատանքների ձեռքբերման համար: 
Ընթացիկ իրավիճակը և խնդիրները.
ՀՀ կառավարության 2022 թվականի փետրվարի 17-ի N 200-Ն որոշմամբ թվով 10 մոդուլային դպրոցի շենքի կառուցման նախագծանախահաշվային փաստաթղթերի կազմման և փորձաքննության համար հատկացվել է 50,000.0 հազար դրամ, սակայն մեկ տողով, քանի որ բնակավայրերը դեռ ընտրված չէին: Ներկայումս վերոգրյալ պայմանների հիման վրա ընտրվել է 10 բնակավայր և անհրաժեշտություն է առաջացել հատկացված գումարը բաշխել ըստ այդ բնակավայրերի: Այս մասով առկա է նաև ՀՀ փոխվարչապետ Համբարձում Մաթևոսյանի № 04/03.34/14962-2022 համապատասխան հանձնարարականը /պատճենը կցվում է /: Դպրոցների մոդուլային շենքերի կառուցման նախագծանախահաշվային փաստաթղթերի ձեռքբերման համար կիրառվել է «մեկ անձից» գնման ձևը՝ հիմք ընդունելով Գնումների մասին ՀՀ օրենքի 23-րդ հոդվածի 1-ին կետի 1-ին ենթակետի պահանջները: Տեղակապման նախագծանախահաշվային փաստաթղթերը նախատեսվում է ձեռք բերել Հայնախագիծ ԲԲԸ-ից, քանի որ նշված ընկերությունը հանդիսանում է մոդուլային տիպի հանրակրթական դպրոցների տիպային նախագծանախահաշվային փաստաթղթերը մշակած՝ հեղինակ կազմակերպությունը: «Մեկ անձից» գնման ձևի կիրարկումը պայմանավորված է նաև հետևյալ հանգամանքներով.
· առաջարկվող գնման ընթացակարգով ապահովվում է նաև «Հեղինակային իրավունքի և հարակից իրավունքների մասին» ՀՀ օրենքի 3-րդ հոդվածի 4-րդ կետի թ) ենթակետի պահանջը
· Հայնախագիծ ԲԲԸ-ին հանձնարարված է Նախագծով ներկայացվող հաստատություններում ստեղծել կրթական կենտրոնների մոդել, ինչի համար անհրաժեշտ է արդեն իսկ մշակված նախագծում կատարել լրամշակում
· 2022 թվականի բյուջետային տարվա մնացորդային ժամանակահատվածը սեղմ է:
Նախագծով նախատեսվում է նաև գումար հատկացնել ՀՀ Տավուշի մարզի «Դովեղի միջնակարգ դպրոց» ՊՈԱԿ-ի մոդուլային շենքի կառուցման մեկնարկման աշխատանքների ձեռքբերման համար: ՀՀ կառավարության 2019 թվականի հունիսի 27-ի N 788-Ն որոշման համաձայն՝ ՀՀ քաղաքաշինության կոմիտեին պատվիրակվել է Փոքրաքանակ երեխաներով համալրված հանրակրթական դպրոցների մոդուլային շենքերի կառուցում շինարարական ծրագրի համակարգումը, որի շրջանակներում իրականացվել են տիպարային (մոդուլային) շենքի նախագծման և ՀՀ մարզերի թվով 22 համայնքներում դրանց տեղակայման նախագծանախահաշվային փաստաթղթերի մշակման աշխատանքներ, այդ թվում ՀՀ Տավուշի մարզի Դովեղ համայնքի կարիքների համար։
Նախագծանախահաշվային փաստաթղթերի հիման վրա իրականացվել է գնման գործընթաց և կնքվել է կապալային աշխատանքների գնման պայմանագիր, սակայն շինարարական աշխատանքները չեն մեկնարկել հողատարածքի հետ կապված խնդիրներով պայմանավորված։ Ներկայումս նշված խնդիրը լուծվել է:
Միաժամանակ, ՀՀ քաղաքաշինության կոմիտեի պատվիրատվությամբ նույն ծրագրի շրջանակներում իրականացվում են ՀՀ Շիրակի մարզի Բերդաշենի միջնակարգ դպրոցի մոդուլային շենքի կառուցման աշխատանքները։ Նշված համայնքի անբարենպաստ եղանակային պայմաններով պայմանավորված՝ օբյեկտի կառուցման շինարարական աշխատանքները վերսկսվել են 2022 թվականի ապրիլի 15-ից։ Հետևաբար, դպրոցի շենքի կառուցման նպատակով 2022 թվականի ՀՀ պետական բյուջեով հատկացված ֆինանսական միջոցների ամբողջական իրացումն իրատեսական չէ։ Տեղեկացնում եմ նաև, որ  2021 թվականի հոկտեմբեր ամսից եղանակային անբարենպաստ պայմաններից ելնելով շինարարական աշխատանքները դադարեցվել էին։ 
Ելնելով  վերոգրյալից՝ Նախագծով նախատեսվում է ՀՀ Տավուշի մարզի գ. Դովեղի միջնակարգ դպրոցի մոդուլային շենքի կառուցման համար անհրաժեշտ ֆինանսական միջոցները հատկացնել ՀՀ Շիրակի մարզի գ. Բերդաշենի միջնակարգ դպրոցի մոդուլային շենքի կառուցման նպատակով 2022 թվականին ՀՀ պետական բյուջեով հատկացված ֆինանսական միջոցների հաշվին: 
Հաշվի առնելով դպրոցի կառուցման աշխատանքների մեկնարկման անհրաժեշտությունը և գնման գործընթացների ընթացակարգերը Նախագծով նախատեսվում է թույլատրել ՀՀ քաղաքաշինության կոմիտեին ՀՀ Տավուշի մարզի Դովեղի միջնակարգ դպրոցի շենքի կառուցման կապալային աշխատանքների ձեռքբերման համար համաձայնագիր կնքել 2020թ.-ին պայմանով մրցույթի արդյունքում հաղթած մասնակցի հետ կնքած պայմանագրի շրջանակներում:
Միաժամանակ, հաշվի առնելով Բերդաշենի միջնակարգ դպրոցի մոդուլային շենքի կառուցման հետ կապված խնդիրները և ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 4-րդ ենթակետով ամրագրված սահմանափակումն առ այն, որ արգելվում է պայմանագրով կատարման համար սահմանված ժամկետը մինչև երեսուն օրացուցային օրվանից ավելի ժամկետով երկարաձգելը՝ Նախագծով նախատեսվում է դրույթ (Նախագծի 2-րդ կետ), որով կթույլատրվի ՀՀ քաղաքաշինության կոմիտեին դպրոցի կառուցման կապալային աշխատանքների գնման պայմանագրում կատարել փոփոխություն՝ 2022թ.-ի համար սահմանելով աշխատանքների կատարման նոր օրացուցային գրաֆիկ: Բերդաշենի միջնակարգ դպրոցի տիպարային (մոդուլային) շենքի կառուցման աշխատանքների իրականացման ժամանակ 2021 թվականի տարեվերջին խիստ անբարենպաստ եղանակային պայմաններից ելնելով անհնար էր դարձել աշխատանքների ամբողջ ծավալով իրականացնելը և դեռևս ՀՀ կառավարության 2021 թվականի դեկտեմբերի 23 N 2170-Ն որոշմամբ: Նշված հիմնավորմամբ պայմանավորված, նվաեցվել է 2021 թվականին կնքված համաձայնագրի գումարը, իսկ 2022 թվականին նախատեսվել էր ավարտել օբյեկտի շինարարական աշխատանքները ամբողջ ծավալով: Չնայած այն հանգամանքին, որ համապատասխան համաձայնագիրը կնքվել էր դեռևս 2022 թվականի մարտի 21-ին, շինարարական աշխատանքները հնարավոր չէր մեկնարկել մինչև 2022 թվականի մայիս ամիսը՝ կրկին խիստ անբարենպաստ եղանակային պայմաններից ելնելով։ Նշված հանգամանքների պատճառով առաջացել է անհամապատասխանություն համաձայնագրերով նախատեսված օրացուցային գրաֆիկների և աշխատանքների կատարման օրացուցային գրաֆիկների միջև։ Սույն կետով նախատեսվում է սահմանել նոր օրացուցային գրաֆիկ՝ փաստացի մնացորդային աշխատանքների մասով: Օրացուցային գրաֆիկի փոփոխությունը չի հանդիսանում պայմանագրի երկարաձգում, այլ հնարավորություն է տալիս կառավարելի դարձնել աշխատանքների կատարման ժամանակացույցը։ Ուստի, կապալառու կազմակերպության նկատմամբ, ուշացած օրերի համար որևէ տույժերի կիրառման անհրաժեշտությունը բացակայում է։
Նախագծով կատարվում է նաև ուղղում ՀՀ քաղաքաշինության կոմիտեի պատվիրատվությամբ իրականացվող 1183 ծրագրի 32007 միջոցառման անվանացանկում՝ ՀՀ Լոռու մարզի «Ագարակի միջնակարգ դպրոց» ՊՈԱԿ-ի և «Վարդաբլուրի միջնակարգ դպրոց» ՊՈԱԿ-ի գծով հատկացումների համամասնությունները (կապալային աշխատանքներ, տեխնիկական հսկողություն, հեղինակային հսկողություն)

Կարգավորման նպատակը և բնույթը. 
         Որոշման նախագծի ընդունմամբ կապահովվի թվով 10 բնակավայրի դպրոցների շենքային պայմանների բարելավման նախագծանախահաշվային փաստաթղթերի մշակումը և փորձաքննությունը, ինչպես նաև կմեկնարկենի ՀՀ Տավուշի մարզի Դովեղի միջնակարգ դպրոցի մոդուլային շենքի կառուցման աշխատանքները: 

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ և լրացումներ կատարելու մասին, ինչպես նաև մի շարք գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-ր կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ ...»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկան:



	 






